КОМИ РЕСПУБЛИКАСА ВЕСЬКӦДЛАН КОТЫРЛӦН ШУӦМ
“Коми Республикаса канму эмбурӧн вӧдитчӧмысь вося кӧртымалан дон ыджда арталан формаяс вынсьӧдӧм да Коми Республикаса каръясын да районъясын овтӧм жырлысь ӧти квадратнӧй метр стрӧитан подув дон ыджда урчитӧм йылысь” Коми Республикаса Веськӧдлан котырлӧн 2002 во ӧшым тӧлысь 6 лунся 200 №-а шуӧмӧ вежсьӧмъяс пыртӧм йылысь  
Коми Республикаса Веськӧдлан котыр шуис:
1. Пыртны “Коми Республикаса канму эмбурӧн вӧдитчӧмысь вося кӧртымалан дон ыджда арталан формаяс вынсьӧдӧм да Коми Республикаса каръясын да районъясын овтӧм жырлысь ӧти квадратнӧй метр стрӧитан подув дон ыджда урчитӧм йылысь” Коми Республикаса Веськӧдлан котырлӧн 2002 во ӧшым тӧлысь 6 лунся 200 №-а шуӧмӧ вежсьӧмъяс содтӧд серти. 
2. Тайӧ шуӧмыс вынсялӧ сійӧс официальнӧя йӧзӧдан лунсянь дас лун кольӧм мысти.
Коми Республикаса Веськӧдлан котырӧн
Юрнуӧдысьӧс Медводдза вежысь 




    Л. Максимова
Сыктывкар 
2018 вося тӧвшӧр тӧлысь 25 лун
30 №
Коми Республикаса Веськӧдлан котырлӧн
2018 во тӧвшӧр тӧлысь 25 лунся 30 №-а шуӧм дорӧ
СОДТӦД
“Коми Республикаса канму эмбурӧн вӧдитчӧмысь вося кӧртымалан дон ыджда арталан формаяс вынсьӧдӧм да Коми Республикаса каръясын да районъясын овтӧм жырлысь ӧти квадратнӧй метр стрӧитан подув дон ыджда урчитӧм йылысь” Коми Республикаса Веськӧдлан котырлӧн
2002 во ӧшым тӧлысь 6 лунся 200 №-а шуӧмӧ пыртӧм 
ВЕЖСЬӦМЪЯС
“Коми Республикаса канму эмбурӧн вӧдитчӧмысь вося кӧртымалан  дон ыджда арталан формаяс вынсьӧдӧм да Коми Республикаса каръясын да районъясын ӧти квадратнӧй метр овтӧм жырлысь стрӧитан подув дон ыджда урчитӧм йылысь” Коми Республикаса Веськӧдлан котырлӧн 2002 во ӧшым тӧлысь 6 лунся 200 №-а шуӧмын:
1. Содтыны татшӧм сюрӧса 22 пункт:
“22. Вынсьӧдны Коми Республикалӧн канму эмбурӧн вӧдитчан час серти кӧртымалан дон ыджда арталан форма 5 №-а содтӧд серти.”.
2. Овтӧм жыръясӧн (зданиеясӧн, объектъясӧн, видз-му овмӧс тӧдчанлуна производственнӧй объектъясысь ӧтдор), кутшӧмъяс пырӧны Коми Республикалӧн канму эмбурӧ, вӧдитчӧмысь вося кӧртымалан дон ыджда арталан формаын, мый вынсьӧдӧма шуӧмӧн (1 №-а содтӧд): 
I юкӧдын:
1) мӧд абзац гижны тадзи:
“Ап = S x (Сс x Киз x Кт x Кз x Кнж x Км x Кип  x Кмсп) : 10”;
2) 4 пунктӧ содтыны татшӧм сюрӧса 7 пунктув:
“7) ичӧт да шӧр предпринимательство субъектъяслы льготнӧй кӧртымалан дон урчитӧм могысь Коми Республикаса канму эмбурлӧн лыддьӧгӧ пыртӧм эмбур серти, кутшӧм коймӧд йӧзлӧн инӧдъясысь прӧст (ичӧт да шӧр предпринимательство субъектъяслӧн эмбур вылӧ инӧдъяс кындзи), кутшӧмӧс урчитӧма “Россия Федерацияын ичӧт да шӧр предпринимательство сӧвмӧдӧм йылысь” Федеральнӧй оланпаслӧн 18 статьяса 4 юкӧнӧн, Кмсп – ичӧт да шӧр предпринимательство субъектъяслы эмбур боксянь отсӧг коэффициент:
Кмсп = 0,5.”.
3. Тӧргъяс бӧрын кӧртымӧ сетӧм Коми Республикаса канму эмбурӧн вӧдитчӧмысь вося кӧртымалан дон ыджда арталан формаын, мый вынсьӧдӧма шуӧмӧн (4 №-а содтӧд):
содтыны татшӧм сюрӧса выль медводдза да мӧд абзацъяс:
“Тӧргъяс нуӧдігӧн сёрнитчӧмлысь медводдза (медічӧт) донсӧ урчитӧны сы мында, мыйта лоӧ Коми Республикаса канму эмбурӧн вӧдитчан рыночнӧй кӧртымалан дон, кутшӧмӧс урчитӧны оланпастэчас серти, мый ладмӧдӧ Россия Федерацияын дон индан уджсӧ, мӧдторсӧ кӧ абу урчитӧма Россия Федерацияса оланпастэчасӧн.
Сэк, кор тӧргъясын участвуйтӧм вылӧ заявкаяс абутӧм вӧсна тӧргъяссӧ лыддисны нуӧдтӧмӧн, выль тӧргъяс нуӧдӧм йылысь юӧртігӧн котыртысьыс лэдзӧ сёрнитчӧмлысь медводдза (медічӧт) донсӧ 10 прӧчент вылӧ нуӧдтӧмӧн лыддьӧм тӧргъясса сёрнитчӧмлӧн медводдза дон серти. Та дырйи позьӧ сёрнитчӧмлысь медводдза (медічӧт) донсӧ кыкысь лэдзны дорвыв 10 прӧчент вылӧ нуӧдтӧмӧн лыддьӧм тӧргъясса сёрнитчӧмлӧн медводдза дон серти.”.
4. Содтыны шуӧмӧ 5 №-а содтӧд тайӧ вежсьӧмъяс дорӧ содтӧд серти.
“Коми Республикаса канму
эмбурӧн вӧдитчӧмысь
вося кӧртымалан дон ыджда
арталан формаяс вынсьӧдӧм да
Коми Республикаса
каръясын да районъясын
овтӧм жырлысь ӧти квадратнӧй метр стрӧитан
подув дон ыджда урчитӧм йылысь”
Коми Республикаса Веськӧдлан котырлӧн 
2002 во ӧшым тӧлысь 6 лунся 200 №-а шуӧмӧ
пыртӧм вежсьӧмъяс дорӧ
СОДТӦД
“ВЫНСЬӦДӦМА
Коми Республикаса Веськӧдлан котырлӧн 
2002 во ӧшым тӧлысь 6 лунся 200 №-а шуӧмӧн
(5 №-а содтӧд)
Коми Республикалӧн канму эмбурӧн
вӧдитчан час серти кӧртымалан дон ыджда арталан
ФОРМА
Коми Республикалӧн канму эмбурӧн вӧдитчан час серти кӧртымалан дон ыдждасӧ арталӧны формула серти:
А (почас.) = А/РВгн. x Ч, 
кӧні: 
А (почас.) – Коми Республикалӧн канму эмбурӧн вӧдитчан час серти кӧртымалан дон ыджда;
А – вося кӧртымалан дон ыджда, кутшӧмӧс арталӧны:
тайӧ шуӧм дорӧ 1 №-а содтӧд серти сэк, кор кӧртымӧ сетӧны овтӧм жыръяс (зданиеяс, объектъяс, видз-му овмӧс тӧдчанлуна производственнӧй объектъясысь кындзи, кутшӧмъясӧс босьтӧма Коми Республикалӧн канму киӧ);
тайӧ шуӧм дорӧ 2 №-а содтӧд серти сэк, кор кӧртымӧ сетӧны вӧрзьӧдны позяна эмбур, стрӧйбаяс, а сідзжӧ Коми Республикаса видз-му овмӧс тӧдчанлуна производственнӧй объектъяс; 
РВгн. – 40 часа уджалан вежон дырйи воын уджалан кадлӧн вося норма (часъясын), кутшӧмӧс урчитӧны мунан календарнӧй во вылӧ производственнӧй календар серти;
Ч – Коми Республикалӧн канму эмбурӧн вӧдитчан час лыд.
Пасйӧд. Урчитны, мый час серти вӧдитчӧм – тайӧ кӧртымалысьясӧн эмбурӧн вӧдитчӧм, кор ӧтувъя вӧдитчан кад лоӧ тӧлысьӧ 100 часысь этшаджыкӧн.”.

